
 

 

 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᕇᓐᓇᖅᐸᒃᑕᖓᓐᓂᒃ ᑲᑎᒪᓂᖓᑦ 004-2020 
 
ᓄᕕᐱᕆ 16, 2020 
 
ᐅᑯᓄᖓᐅᔪᖅ:  ᑕᒪᐃᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓚᒋᔭᐅᔪᑦ ᐊᐅᓚᑦᑎᔨᐅᖃᑕᐅᕙᖕᓂᕐᒧᑦ 
 
ᐱᔾᔪᑎᖃᖅᑐᖅ:  ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᐊᐅᓚᑦᑎᔩᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ) 

ᑲᑎᒪᓂᕆᓐᓇᖅᐸᒃᑕᖓᓐᓂᒃ ᑲᑎᒪᓂᖓᑦ ᓈᓴᐅᑎᓕᒃ RM 004-2020 ᓴᖑᑕᐅᓯᒪᓕᖅᑐᖅ 
ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᑲᑎᒪᓂᕐᒧᑦ Zoom/ᓲᒻᑯᑦ  

 
ᖃᐅᔨᒪᓂᐊᖅᐳᓯ ᐅᖃᐅᑎᔭᐅᒐᔅᓯ ᑕᒡᕘᓇ ᑲᑎᒪᔩᑦ ᐃᓱᒪᓕᐅᓚᐅᕐᒪᑕ ᑲᑎᒪᓂᕇᓐᓇᖅᐸᒃᑕᖓᓂᒃ 
ᑲᑎᒪᓂᕐᒥᓂᒃ ᑎᓯᐱᕆ 2-ᒥ ᓴᖑᑎᑕᐅᓯᒪᓕᕐᒪᑕ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᑲᑎᒪᖔᕐᓂᐊᓕᕐᓂᖅ, 
ᐊᑐᕐᓗᑎᒃ Zoom/ᓲᒻᒥᒃ ᑲᑎᒪᔪᓐᓇᐅᑎᓂᒃ.  
 
ᑲᑎᒫᔨᑦ ᐃᓱᒪᓕᐅᓚᐅᖅᑐᑦ ᐅᔾᔨᖅᑐᑦᑎᐊᕆᐊᖃᕐᓂᕐᒥᓂᒃ ᐃᒃᐱᒍᓱᑦᑎᐊᕐᓗᑎᒃ ᐱᔾᔪᑕᐅᓂᖓᓄᑦ 
ᓄᕙᖕᓇᕐᔪᐊᖅ-19 ᐱᑕᖃᕐᓂᖓ. ᐱᓕᕆᖃᑎᒌᓐᓇᕐᓂᐊᕋᑦᑎᒍᑦ ᐊᐅᓚᑦᑎᔨᐅᖃᑎᒋᕙᒃᑕᕗᑦ ᐃᓚᒋᔭᐅᕙᒃᑐᑦ 
ᑲᑎᒪᔨᓄᑦ, ᓈᒪᔪᓂᒃ ᓴᐳᓐᓂᐊᕈᑎᒃᓴᖃᕆᐊᖃᕋᑦᑕ ᑲᔪᓯᕙᓪᓕᐊᓂᑦᑎᓐᓂᒃ ᐱᔭᒃᓴᕆᔭᑦᑎᓐᓂᒃ.  
 
ᑲᑎᒫᔨᑦ ᑲᑎᒪᓂᕇᓐᓇᓲᕆᔭᒥᓂᒃ ᑲᑎᒪᓂᖓᑦ (RM004-2020-ᒥ) ᐱᒋᐊᕐᓂᐊᖅᑐᖅ ᑕᒫᓂ 9:00-ᒥ ᐅᓪᓛᒃᑯᑦ 
ᐃᖃᓗᐃᑦ ᖃᐅᔨᓴᐅᑎᖓ ᒪᓕᒡᓗᒍ, ᖃᕆᑕᐅᔭᒃᑯᑦ ᑕᕐᕆᔭᐅᑎᑰᕐᓗᑎᒃ ᓲᒻᑯᑦ/Zoom-ᑯᑦ. ᑕᐃᒃᑯᐊ 
ᐃᓚᐅᓂᐊᖅᑐᑦ, ᑐᔪᖅᑕᐅᓯᒪᓂᐊᖅᑐᑦ ᖃᓄᖅ ᐊᑕᑕᕈᓐᓇᕐᓂᕐᒧᑦ ᖃᐅᔨᒪᔾᔪᑎᒃᓴᓂᒃ ᑕᕐᕆᔭᐅᑎᖏᓐᓄᑦ 
ᖃᕆᑕᐅᔭᒃᑯᑦ ᐅᕙᓂ ᑐᕌᕈᑎᓕᖕᒥᒃ ᐊᑎᓕᐅᖅᑕᐅᕝᕕᒃᑯᑦ (https://zoom.us/signup - ᑎᑎᖃᐃᑦ 
ᑖᒃᑯᓇᓃᖃᑕᐅᔪᑦ ᑕᑯᓗᒋᑦ). ᑲᑎᒪᓂᐅᓂᐊᖅᑐᖅ RM004-2020 Zoom-ᑯᑦ/ᓲᒻᑯᑦ ᐃᓚᓕᐅᑎᕕᒃ 
ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ ᑐᔪᖅᑕᐅᓂᐊᖅᑐᖅ ᑕᒪᐃᓐᓂᒃ ᑲᑎᒪᖃᑕᐅᓂᐊᖅᑐᓄᑦ 
ᓇᓗᓇᐃᔭᐃᕌᓂᓯᒪᔪᓂᒃ ᑲᑎᒪᖃᑕᐅᓂᐊᓂᕐᒥᓂᒃ ᖃᐅᔨᑎᑦᑎᕙᒌᓚᐅᖅᑐᓂᒃ ᑎᓯᐱᕆ 2-ᑉ ᓯᕗᓂᐊᒍᑦ. 
ᐊᑏᑐᖅ ᑎᑭᓴᕐᓂᐊᖅᐸᐃᑦ ᖃᕆᑕᐅᔭᕐᓄᑦ ᑲᑎᒪᔪᓐᓇᐅᑎᑦ ᑕᐃᔭᐅᔪᖅ Zoom-ᓲᒻ ᐋᕿᐅᒪᓂᐊᕋᕕᑦ 
ᐃᓚᐅᔪᓐᓇᕐᓂᖅ ᑲᑎᒪᓂᖏᓐᓂᑦ ᑎᓯᐱᕆ 2-ᒥ RM004-2020-ᒥ.  
 
ᖃᐅᔨᒪᓂᐊᖅᐳᑎᑦ ᑲᑎᒫᔨᑦ ᐋᕿᑦᓱᐃᒍᓐᓇᔮᖏᒻᒪᑕ ᖃᕆᑕᐅᔭᒃᑯᑦ ᐊᔪᓕᖅᑐᓂ ᑲᑎᒪᓂᖏᓐᓂ ᐊᒻᒪᓗ 
ᓴᓇᔨᖃᖅᑎᑦᑎᔾᔮᖏᑦᓱᑎᒃ ᐃᑲᔪᕈᓐᓇᖅᑐᓂᒃ ᐊᐅᓚᑕᐅᓂᖏᓐᓂ ᐊᔪᓕᕈᑎᒃ ᖃᕆᑕᐅᔭᒃᑯᑦ ᑲᑎᒪᔪᓐᓇᐅᑏᑦ 
ᐊᑐᖅᑕᐅᓂᖏᓐᓂ. 
  
ᐆᒪᔪᓕᕆᔨᕐᔪᐊᒃᑯᑦ ᑐᑭᓯᐅᒪᕗᑦ ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕈᓐᓇᕆᐊᖃᕐᓂᖏᓐᓂᒃ ᑲᑎᒪᖃᑕᐅᓂᐊᕈᑎᒃ 
ᐃᓚᐅᓂᐊᖅᑐᑦ ᑲᑎᒪᔪᓐᓇᐅᑎᑎᒍᑦ ᓲᒻᑯᑦ/Zooms-ᑯᑦ, ᑕᐃᒪᐃᓐᓂᖏᓐᓄᓪᓗ, ᐃᓚᖏᓐᓄᑦ 
ᐊᑐᖅᑕᐅᔪᓐᓇᔮᖏᑦᑐᑦᓴᐅᖕᒪᑕ.  ᑕᒪᓐᓇ ᐱᔾᔪᑕᐅᓂᖓᓄᑦ, ᐃᓚᐅᔪᓐᓇᖅᐳᑦ ᑕᐃᒃᑯᐊ ᑲᑎᒪᓂᖏᓐᓂᒃ 
ᓈᓴᐅᑎᓕᖕᒥᒃ RM004-2020-ᒥ, ᐅᖄᓚᐅᑎᓪᓚᕆᒃᑰᕐᓗᑎᒃ. ᑕᒪᓐᓇ ᐊᑐᕈᓐᓇᖅᑕᑐᐊᕆᒍᕕᐅᒃ, ᐊᑏᑐᖅ, 
ᖃᐅᔨᑎᑕᐅᓂᐊᖅᐳᖅ ᑕᐃᓐᓇ ᐸᑐᕆᓴ ᐱᐅᕐᓴᓐ ᐅᕙᓂ ᑐᕌᕈᑎᓕᖕᒥ ᖃᕆᑕᐅᔭᒃᑯᑦ 
PPearson@nwmb.com. ᖃᐅᔨᒪᓂᐊᕆᕗᓯᑕᐅᖅ ᐅᖄᓚᐅᑎᓪᓚᕆᒃᑯᑦ ᐃᓚᐅᖃᑕᐅᓗᓂ 
ᓂᕈᐊᕐᓇᕈᓐᓇᖏᒻᒪᑦ ᐅᖃᐅᓯᕐᒥᒃ ᑐᓵᔪᒪᔭᕐᓂᒃ ᑐᓵᔪᓐᓇᕐᓂᖅ. 

ᑎᒥᖁᑎᒋᔭᔅᓯᓐᓄᑦ ᑲᑐᔾᔨᖃᑎᒌᖕᓄᓪᓗᓐᓃᑦ ᓯᕗᓪᓕᐅᖅᑎᐅᓂᐊᖅᑐᑦ 
ᐋᕿᐅᒪᑦᑎᐊᖁᓪᓗᒋᑦ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᑲᑎᒪᓂᕐᒥ, ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᖅᐳᑦ ᐊᑐᓂ 
ᑲᑐᔾᔨᖃᑎᒌᖑᔪᑦ ᑎᒥᖁᑎᖏᓪᓗᓐᓃᑦ ᐃᓕᑕᕆᔭᐅᓯᒪᖁᔨᓂᖅ ᓯᕗᓕᐅᖅᑎᐅᓂᐊᖅᑐᒥᒃ ᑎᒥᖁᑎᖏᓐᓄᑦ 
(ᓯᕗᓕᐅᖅᑎᐅᓂᐊᖅᑐᒥᒃ ᑭᒡᒐᖅᑐᐃᔨᐅᓗᓂ). ᐅᖃᓪᓚᖕᓂᐊᖅᑐᑦ ᐊᒻᒪᓗ ᐅᓂᒃᑳᓕᐅᕐᓂᐊᖅᑐᑦ 
ᑲᑎᒪᓂᖏᓐᓂᒃ RM004-2020-ᒥ.  ᐆᒪᔪᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᑦ ᑕᐃᓯᕙᖕᓂᐊᕐᒪᑦ ᑕᐃᒃᑯᓂᖓ 
ᑎᒥᖁᑎᔅᓯᓐᓄᑦ ᓯᕗᓕᐅᖅᑎᐅᖏᓐᓂᒃ, ᐅᖃᖅᑎᐅᓂᐊᕐᒪᑦ ᐃᓕᔅᓯᓐᓄᑦ ᑭᒡᒐᖅᑐᐃᓗᓂ, ᐅᕝᕙᓗᓐᓃᑦ 
ᐊᓯᒥᓂᒃ ᐅᖃᖔᕈᓐᓇᖅᑎᑦᑎᔪᓐᓇᕐᓂᐊᕐᒪᑦ ᐱᔭᕆᐊᖃᕈᓂ, ᐊᐱᖁᑎᒃᓴᖅᑐᓄᑦ ᐅᕝᕙᓘᓐᓃᑦ 
ᐅᖃᐅᓯᒃᓴᖃᖅᑐᓄᑦ. ᐊᑏᑐᖅ, ᓇᓗᓇᐃᖅᑕᐅᓂᐊᖅᐳᖅ ᑎᒥᖁᑎᔅᓯᓐᓄᑦ ᑲᑐᔾᔨᖃᑎᒌᒃᓯᓄᓪᓗᓐᓃᑦ 
ᓯᕗᓕᐅᖅᑎᐅᓂᐊᖅᑐᖅ ᑭᒡᒐᖅᑐᐃᓗᓂ ᐃᓕᔅᓯᓐᓂᒃ ᐅᖃᐅᓯᐅᓗᓂᓗ ᐆᒪᔪᓕᕆᔨᕐᔪᐊᒃᑯᓐᓄᑦ ᑭᓇᐅᓂᖓ 
ᐅᕗᖓ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ Receptionist@nwmb.com ᖃᐅᔨᑎᑦᑎᔭᕆᐊᖃᖅᑐᓯ 
ᑭᖑᓂᐊᓂᐅᖏᑦᑐᖅ ᓄᕕᐱᕆ 30, 2020-ᒥᒃ. 
 
ᑲᑎᒪᓂᖏᓐᓂ ᐱᐅᓯᕆᔭᐅᓗᑎᒃ ᐊᑐᖅᑕᐅᓂᐊᖅᑐᑦ 
ᑕᐃᒫᑦᓴᐃᓐᓇᖅ ᑲᑎᒪᓂᕆᔭᐅᖃᑕᐃᓐᓇᖅᑐᓂ ᑲᑎᒪᔭᕌᖓᒥᒃ, ᐅᖃᐅᓯᒃᓴᖃᖅᑐᑦ ᖃᐅᔨᒪᔭᐅᖁᔭᒥᓂᒃ 
ᐃᑲᔪᖅᓱᐃᓂᕐᒥᓂᒃ ᖃᓄᐃᓕᐅᕈᒪᔪᓂᒃ ᐅᓂᒃᑳᕐᓂᐊᖅᑐᑦ ᒪᓕᒋᐊᖃᓲᖑᕗᑦ ᑲᑎᒪᔾᔪᑎᒃᓴᐃᑦ 
ᐊᕿᐅᒪᓂᖏᓐᓂᒃ. ᑕᐃᒃᑯᐊ ᐅᖃᐅᓯᒃᓴᖃᖅᑐᑦ ᐃᑲᔪᖅᓱᐃᓗᑎᒃ ᖃᓄᐃᓕᐅᕈᒪᔪᓂᒃ ᐱᔭᕇᕈᑎᒃ 
ᐅᖃᐅᓯᒃᓴᒥᓂᒃ ᐅᓂᒃᑳᕐᓂᕐᒥᒃ, ᐃᒃᓯᕙᐅᑕᕆᔭᐅᔪᖅ ᓯᕗᓪᓕᕐᒥ ᐊᐱᕆᓂᐊᖅᐳᖅ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ, ᑭᖑᓂᐊᒍᓪᓗ ᐃᖃᓇᐃᔭᖅᑎᖏᓐᓂᒃ, ᐊᒻᒪᓗ ᒪᓕᒐᓕᕆᔨᖓᓐᓂᒃ ᐊᐱᖁᑎᒃᓴᖃᕐᒪᖔᑖ 
ᐅᕝᕙᓘᓐᓃᒃ ᐅᖃᐅᓯᒃᓴᖃᕐᒪᖔᑕ ᑭᐅᒋᐊᕈᑕᐅᓂᕐᒧᑦ ᐱᒋᐊᖅᑎᑕᐅᓇᓱᒍᒪᓂᖏᓐᓄᑦ. ᐃᒃᓯᕙᐅᑕᖓᑦ 
ᐊᓱᐃᓛᒃ ᓴᖑᓂᐊᓕᕆᕗᖅ ᖃᓄᐃᓕᐅᖁᔨᓂᖏᓐᓂᒃ ᑎᒥᖁᑎᖓᓐᓄᑦ ᓯᕗᓕᐅᖅᑎᖓᓄᑦ, 
ᖃᓄᐃᓕᓂᐊᕐᒪᖔᑦ ᐅᖃᐅᓯᒃᓴᖃᕐᕕᐅᓂᖏᓐᓄᓪᓗᓐᓃᑦ ᐊᐱᖁᑎᓄᓪᓘᓐᓃᑦ, ᐅᕝᕙᓗᓐᓃᑦ ᑭᐅᔪᓐᓇᖅᑐᒧᑦ 
ᐅᖃᐅᓯᐅᖁᓗᓂᐅᒃ ᐊᓯᒥᓄᑦ.  
 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᔭᕇᕈᑎᒃ ᐊᐱᕆᔪᓐᓇᕐᓂᖅ, ᐅᖃᐅᓯᒃᓴᖃᕐᕕᒋᔭᒥᓂᒡᓘᓐᓃᑦ, 
ᐱᒋᐊᖅᑎᑕᐅᖁᔨᔪᓂᒃ ᖃᓄᐃᓕᐅᖁᔭᐅᔪᓂᒃ, ᐃᒃᓯᕙᐅᑕᖓᑦ ᐊᓱᐃᓛᒃ ᐱᕕᒃᓴᖃᖅᑎᑦᑎᓂᐊᓕᖅᐳᖅ 
ᐊᓯᖏᓐᓂᒃ ᑎᒥᖁᑎᒋᔭᐅᔪᓂᒃ ᑲᑐᔾᔨᖃᑎᒌᖕᓂᒡᓗᓐᓃᑦ, ᐃᓄᖕᓂᒡᓗᓐᓃᑦ ᑲᑎᒪᓂᖏᓐᓂᒃ ᐊᐱᕆᔪᓐᓇᕐᓂᖅ 
ᑕᐃᒃᑯᓂᖓ ᐱᔾᔪᑎᖃᖅᑐᓂᒃ ᐱᓕᕆᐊᒃᓴᓂᒃ ᐱᒋᐊᖅᑎᑦᑎᔪᒪᔪᓂᒃ, ᐅᖃᐅᓯᒃᓴᖃᕐᕕᒋᔭᖏᓐᓂᓗᓐᓃᑦ 
ᓂᓪᓕᐅᑎᖃᕈᓐᓇᕐᓂᖅ. ᐃᒃᓯᕙᐅᑕᖅ ᑕᐃᒪᐃᓕᐅᖅᑎᑦᑎᕙᖕᓂᐊᖅᑐᖅ ᑕᐃᖃᑕᕐᓗᓂᒋᑦ ᑎᒥᖁᑎᒋᔭᐅᔪᓄᑦ 
ᓯᕗᓕᐅᖅᑎᒋᔭᐅᔪᑦ.  
 
 
 
 
 
 
 
 
 
 



 

 

 

 

ᐊᓱᐃᓛᒃ ᑎᒥᖁᑎᒋᔭᐅᔪᑦ ᐅᖃᕐᕕᒃᓴᓂᒃᑎᑕᐅᒍᑎᒃ ᐃᒃᓯᕙᐅᑕᖓᓄᑦ, ᑎᒥᖁᑎᖓᓐᓄᑦ ᓯᕗᓕᐅᖅᑎᖓᑦ 
ᐊᐱᕆᔪᓐᓇᕐᓂᐊᖅᑐᖅ, ᐅᖃᐅᓯᒃᓴᓂᒡᓗᓐᓃᑦ ᓂᓪᓕᐅᑎᖃᕈᓐᓇᕐᓂᖅ ᐱᓕᕆᐊᒃᓴᓂᒃ ᐱᒋᐊᖅᑎᑦᑎᔪᒪᔪᓄᑦ. 
ᐊᑏᑐᖅ ᖃᐅᔨᒪᓂᐊᖅᐳᓯ ᑲᑐᔾᔨᖃᑎᒌᖑᔪᑦ ᑎᒥᖁᑎᖏᓪᓗᓐᓃᑦ ᐱᔭᕇᕈᑎᒃ 
ᐊᐱᖁᑎᒃᓴᖏᓐᓂᒃ/ᐅᖃᐅᓯᒃᓴᖏᓐᓂᒡᓗ ᐱᓕᕆᐊᒃᓴᓂᒃ ᐱᒋᐊᖅᑎᑦᑎᔪᒪᔪᓄᑦ, ᐃᒃᓯᕙᐅᑕᖓᑦ 
ᑲᔪᓯᑎᑦᑎᔭᕆᐊᖃᕐᒪᑦ ᑭᖑᓂᐊᓃᑦᑐᓐᓄᑦ ᑎᒥᖁᑎᒋᔭᐅᔪᓄᑦ ᐅᖃᕐᕕᒃᓴᖃᖅᑎᑦᑎᓂᕐᒧᑦ. ᐃᒃᓯᕙᐅᑕᖅ 
ᑲᒪᔨᐅᕗᖅ ᑲᑎᒪᔾᔪᑎᒃᓴᓂᒃ ᒪᓕᑦᑎᐊᖃᑕᐃᓐᓇᕆᐊᖃᕐᓂᖅ, ᐊᒻᒪᓗ ᑎᒥᖁᑎᒋᔭᐅᔪᑦ ᐅᖃᐅᓯᕆᔭᖏᓐᓂᒃ 
ᓄᖃᖅᑎᑦᑎᖃᑦᑕᕈᓐᓇᖅᐳᖅ. ᑲᑐᔾᔨᖃᑎᒌᖑᔪᑦ ᑎᒥᖁᑎᖏᓪᓗᓐᓃᑦ ᐸᕐᓇᒃᓯᒪᕙᒌᕆᐊᖃᖅᑐᑦ 
ᐊᐱᕆᔪᓐᓇᕆᐊᖃᕐᓂᖅ ᑕᒪᐃᓐᓂᑦᑎᐊᖅ ᐊᐱᖁᑎᒃᓴᕆᔭᖏᓐᓂᒃ ᐊᒻᒪᓗ ᐅᖃᐅᓯᒃᓴᒥᓂᒃ 
ᐱᔭᕇᑦᑎᐊᕋᓱᐊᕐᓂᖅ ᐃᒃᐱᒍᓱᑦᑎᐊᕐᓗᓂ ᐱᕕᖃᕐᓂᖏᓐᓂᒃ ᐊᒻᒪᓗ ᑲᑎᒪᓂᕆᔭᖏᓐᓂᒃ. ᐃᒃᓯᕙᐅᑕᖓᑦ 
ᑕᒪᐃᓐᓂᒃ ᑎᒥᖁᑎᒋᔭᐅᔪᓕᒫᓂᒃ ᐱᕕᒃᓴᖃᖅᑎᑦᑎᓂᐊᖅᑐᑦ ᑲᑎᒪᖃᑕᐅᓂᖏᓐᓂᒃ ᐊᐱᕆᔪᓐᓇᕐᓂᖅ, 
ᐅᕝᕙᓗᓐᓃᑦ ᐅᖃᐅᓯᒃᓴᓂᒍᓐᓇᕐᓂᖅ.  
 
ᑐᓵᔩᑦ 
ᐆᒪᔪᓕᕆᔨᕐᔪᐊᒃᑯᑦ ᐃᓄᒃᑎᑑᖅᑐᓂᒃ ᑐᓵᔨᖃᖅᑎᑦᑎᓂᐊᖅᑐᑦ ᓲᒻᑯᑦ ᑲᑎᒪᕕᒃᑯᑦ. ᓇᕿᑕᒃᓴᖃᖅᐳᖅ ᐊᑖᓂ 
ᑕᕐᕆᔭᐅᑎᕕᑦ ᑲᑎᒻᒪᐅᑎᓂ ᓲᒃᑯᑦ ᑎᑎᖃᖃᖅᑐᓂᒃ ᑐᓵᔨᖃᕐᓂᕋᐃᔪᒥᒃ ᖃᓪᓗᓈᑎᑐᑦ “Translation”-
ᓚᓯᒪᔪᒥᒃ. ᑕᐃᑰᓇ ᑐᓴᖅᓴᐅᓂᐊᖅᑐᑦ ᐃᓄᒃᑎᑑᕐᓂᖏᑦ, ᐅᐃᕖᖅᑎᑑᖅᓯᒪᓂᕋᐃᔪᓂᒃ ᑎᑎᖃᖃᖅᑐᓂᒃ 
French-ᓚᓯᒪᔪᓂᒃ ᓇᑭᑕᖃᑕᒃᓴᖃᖅᑐᒥ.  
 
ᑕᒪᕐᒥᒃ ᐅᖃᓪᓚᖕᓂᐊᖅᑐᑦ ᐃᑲᐅᒪᖁᔭᐅᕗᑦ ᑲᑎᒪᓂᕆᔭᖏᓐᓂᒃ ᐊᒻᒪᓗ 
ᑐᐊᕕᓗᐊᖅᑕᐃᓕᒪᖃᑦᑕᖁᔭᐅᓪᓗᑎᒃ ᐅᖃᓪᓚᖕᓂᖏᓐᓂ ᐊᐱᕆᓂᓕᐊᕌᖓᒥᒡᓗᓐᓃᑦ, ᑐᓵᔨᐅᔪᑦ 
ᐊᖑᒪᔪᓐᓇᕐᓂᐊᕐᒪᑕ ᐊᑕᐅᑎᒃᑯᑦ ᐅᖃᖅᐸᓪᓕᐊᔭᖏᓐᓂᒃ ᐊᓯᐊᓄᑦ ᐅᖃᐅᓯᕐᒧᑦ. ᐃᒃᓯᕙᐅᑕᖅ 
ᓄᖃᖅᑎᑦᑎᔪᓐᓇᖅᐳᖅ ᐃᓕᖕᓂᒃ ᑐᐊᕕᓗᐊᕈᕕᑦ ᑐᓵᔨᒧᑦ ᐊᖑᒪᔭᐅᔪᓐᓇᕐᓂᖅ ᐅᕝᕙᓗᓐᓃᑦ 
ᐅᑕᕿᓂᖏᓐᓂᒃ ᑐᓵᔨᒥᒃ ᐅᖄᓂᒍᓐᓇᕐᓂᕐᒥᒃ.  
 
ᐱᐅᓯᕆᔭᐅᔪᓂᒃ ᑕᒪᐃᓐᓂᒃ ᐊᔾᔨᒌᒃᑐᐃᓐᓇᐅᑎᑦᑎᓂᖅ  
  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᓕᔭᐅᓯᒪᖃᑦᑕᐅᕗᑦ ᐊᐅᓚᑦᑎᔨᐅᓂᕐᒥᒃ ᐱᐅᓯᖃᕆᐊᖃᕐᓂᖅ ᒪᓕᒐᕐᓂᒃ  
ᐃᒃᐱᒍᓱᑦᑎᐊᕆᖃᕐᓂᖅ, ᑕᒪᐃᓐᓂᒃ ᐱᕕᒃᓴᖃᑎᑦᑎᑦᑎᐊᖃᑦᑕᕐᓗᑎᒃ ᐊᔾᔨᒌᒃᑐᐃᓐᓇᐅᔪᒥᒃ. ᐃᓄᓕᒫᓂᒃ  
ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᕐᓂᖓ ᐊᑐᓕᑐᖅᖅ ᐊᒃᓱᕈᕐᓇᖅᑐᒃᑰᕈᑕᐅᕗᖅ ᓄᕙᖕᓇᕐᔪᐊᖅ -19 
ᐱᑕᖃᕐᓂᖓᓄᑦ, ᓯᕗᓂᐊᒍᑦ ᐊᔾᔨᖃᖅᓯᒪᓐᖏᒻᒪᑦ. ᑕᒪᐃᓐᓂᒃ ᖃᐅᑕᒫᖅᓯᐅᑎᓕᕆᔪᓂᒃ ᐊᒻᒪᓗ  
ᐃᓱᒪᓕᐅᖅᑎᐅᕙᒃᑐᑦ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᑕ ᖃᓄᐃᓕᐅᕈᓐᓇᕆᐊᖃᕐᓂᖏᓐᓂᒃ  
ᐃᓚᐅᑎᑦᑎᑦᑎᔪᓐᓇᑦᑎᐊᕆᐊᖃᕐᓂᖏᓐᓂᒃ ᑕᒪᐃᓐᓂᒃ, ᑕᒪᑐᒪᓂ ᐊᑐᖅᑕᐅᓚᐅᖅᓯᒪᖏᑎᐊᖅᑐᓂᒃ  
ᐊᑐᓕᖅᑎᓪᓗᑕ ᓄᕙᖕᓇᕐᔪᐊᖅ ᐱᔾᔪᑕᐅᓂᖓᓄᑦ, ᒪᓕᒋᐊᖃᖅᑐᒍᑦ ᓱᓕ ᖃᓄᐃᓕᖓᖁᔭᐅᓂᖏᓐᓂᒃ  
ᐃᓄᓕᒫᖅᓯᐅᑎᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ 
ᖃᓄᐃᓕᐅᖁᔭᖏᓐᓂᒃ, ᖃᓄᐃᓂᕐᓗᒍᑕᐅᑦᑕᐃᓕᒪᓂᕐᒧᑦ ᐊᒻᒪᓗ  
ᐅᓗᕆᐊᓇᕐᓂᕐᒧᐊᖅᑎᑦᑎᑕᐃᓕᒪᔭᕆᐊᖃᕐᓂᕐᒧᑦ ᐃᓄᓕᒫᓂᒃ ᑕᒪᐃᓐᓂᒃ.  
 
 
 



 

 

 

 

ᑕᒪᒃᑯᐊ ᑲᑎᒪᔪᓐᓇᐅᑏᑦ ᖃᕆᑕᐅᔭᒃᑯᑦ ᑕᕐᕆᔭᕐᓗᑎᒃ ᓲᒻᑯᑦ/Zoomᑯᑦ ᐊᒥᓱᓄᑦ ᐊᑐᖅᑕᐅᖃᑦᑕᓕᕐᒪᑕ  
ᐊᑐᕈᓐᓇᑦᑎᐊᓲᖑᓪᓗᑎᒃ ᖃᑯᑎᒃᑯᑦ ᓄᓇᕗᒻᒥ ᐊᔪᕐᓇᕋᓗᐊᕌᖓᑦ ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕕᖕᒋᑦ, ᐊᒻᒪᓗ
ᐅᖄᓚᐅᑎᒃᑯᑦ ᐊᑐᖅᑕᐅᔪᓐᓇᕆᓪᓗᑎᒃ ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕐᕕᖃᖏᓂᖏᓐᓂ. ᑲᑎᒪᔩᑦ 
ᑲᑎᒪᔪᓐᓇᑦᑎᐊᓚᐅᕐᒪᑕ ᐊᐅᔭᖅ ᔫᓐᖑᑎᓪᓗᒍ ᐊᒻᒪᓗ ᓯᑎᐱᕆᒥ ᐊᑐᖅᓱᑎᒃ ᑲᑎᒪᔪᓐᓇᐅᑎᓂᒃ 
ᓲᒻᒥᒃ/Zoom-ᒥᒃ, ᖃᐅᔨᒪᓇᓕᖅᓱᓂᓗ ᑲᑎᒪᔪᓐᓇᑦᑎᐊᕐᓂᐊᕐᒥᔪᑦ ᑎᓯᐱᕆᒥ ᑕᐃᒫᑦᓴᐃᓐᓇᖅ. 
 
ᐊᓯᒃᑲᓐᓂᖏᑦ ᓱᓕ ᓇᓗᓇᐃᔭᐃᔾᔪᑎᒃᓴᐃᑦ 
ᐊᑏᑐᖅ, ᖃᐅᔨᒪᓂᐊᖅᐳᑎᑦ ᐊᔪᕈᑎᖃᓕᕈᓐᓇᕐᒪᑕ ᑲᑎᒪᓂᖏᓐᓂ ᑕᒫᓂ ᑎᓯᐱᕆ 2-ᒥ, ᑲᑎᒫᔨᑦ 
ᓄᖃᖓᑲᐃᓐᓇᕈᓐᓇᕆᕗᑦ, ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓗᑎᒃ ᑲᑎᒪᔾᔪᑎᒃᓴᖏᑦ ᐊᒻᒪᓗ ᐱᔭᕆᐊᖃᓕᕈᑎᒃ, 
ᐃᓱᒪᓕᐅᕈᓐᓇᖅᑐᑦ ᑲᔪᓯᖔᕈᓐᓇᕈᒪᓂᖅ ᑭᖑᓂᐊᒍᑦ. ᐊᒻᒪᑕᐅᖅ ᑲᑎᒪᔩᑦ ᐃᓱᒪᓕᐅᕈᓐᓇᕐᒥᔪᑦ 
ᑲᔪᓯᑎᑦᑎᖔᕈᓐᓇᕐᓂᖅ ᑲᑎᒪᓂᕇᓐᓇᓲᕆᔭᖓᓂᒃ ᑲᑎᒪᓂᕐᒥᒃ (ᒫᓐᓇᐅᔪᖅ ᐃᓂᒃᓴᓂᒃᑕᐅᓯᒪᔪᒥᒃ ᑎᓯᐱᕆ 
2-ᒧᑦ ᑭᓯᐊᓂ) ᓯᕗᕙᕆᐊᕐᓗᒍ ᑕᒪᐅᖓ ᑎᓯᐱᕆ 3-ᒧᑦ ᑭᖑᓂᐊᓄᓪᓗᓐᓗᓃᑦ. ᐊᑏᑐᖅ ᖃᐅᔨᒪᓂᐊᖅᐳᑎᑦ 
ᑲᑎᒪᓂᖏᓐᓂ ᖃᕆᑕᐅᔭᒃᑯᑦ ᓲᒻᑯᑦ-Zoom-ᑯᑦ ᑲᑎᒪᓂᖏᓐᓂ ᐋᕿᐅᒪᓂᖏᑦ ᐱᔾᔪᑕᐅᓕᕈᓐᓇᖅᑐᑦ 
ᐆᒪᔪᓕᕆᔨᕐᔪᐊᒃᑯᑦ ᖃᓄᖅ ᐊᐅᓚᑦᑎᕙᖕᓂᖏᓐᓂᒃ ᑲᑎᒪᔾᔪᑎᒃᓴᖏᓐᓂᒃ, ᐃᓱᒪᒋᓪᓗᒋᑦ ᐊᒃᓱᕈᓇᕋᑕᕐᓂᖏᑦ 
ᐃᓛᓂᒃᑯᑦ ᐅᓪᓗᓗᒃᑕᖅ ᑲᑎᒪᖃᑕᕐᓂᕐᒧᑦ. ᑲᔪᓯᑎᑕᐅᒍᑎᒃ ᑲᑎᒪᓂᕇᓐᓇᓲᕆᔭᖏᑦ ᖃᐅᒃᐸᑦ (ᑕᒫᓂ 
ᑎᓯᐱᕆ 3-ᒥ), ᐱᐅᓂᖅᓴᐅᔪᓐᓇᕐᒥᖕᒪᑕ ᐊᑐᖅᑕᐅᖔᕈᓐᓇᖅᑐᓂ. ᑕᒪᓐᓇ ᑐᑭᓕᐅᖅᑕᐅᔪᒫᖅᑐᖅ 
ᐃᒃᓯᕙᐅᑕᖓᓄᑦ ᑕᒫᓂ ᑎᓯᐱᕆ 2-ᖑᓕᖅᐸᑦ.  
 
ᑕᒪᐃᓐᓂᒃ ᓇᓗᓇᐃᕐᓗᒋᑦ: 

• ᑕᐃᒪᐃᓕᐅᕇᕐᓂᖏᒃᑯᕕᑦ, ᑎᑭᓴᕐᓗᒋᑦ ᖃᕆᑕᐅᔭᕐᓄᑦ ᐅᖄᓚᐅᑎᕋᓛᒃᑯᓪᓗᓐᓃᑦ 
ᐊᑐᐃᓐᓇᐅᑎᓪᓗᒋᑦ ᑲᑎᒪᔪᓐᓇᐅᑎᖏᑦ ᓲᒻᑯᑦ/Zoom-ᑯᑦ ᐃᓕᓐᓂᐊᕐᓗᒋᓪᓗ ᖃᓄᖅ 
ᐊᑐᖅᑕᐅᕙᖕᒪᖔᑕ. 

• ᐃᓕᑕᕆᔭᐅᑎᓪᓗᒍ ᑲᑐᔾᔨᖃᑎᒌᒃᓯᓐᓂ ᓯᕗᓕᐅᖅᑎᒋᔭᔅᓯ ᑕᐃᑯᖓ ᖃᕆᑕᐅᔭᒃᑯᑦ 
ᑎᑎᖃᖅᑖᕐᕕᖓᓄᑦ ᐆᒧᖓ ᑐᕌᕉᒻᒧᑦ Receptionist@nwmb.com ᑕᒫᓂ ᑭᖑᓂᐊᓂᐅᖏᑦᑐᕐᓗ 
ᓄᕕᐱᕆ 30, 2020. 

• ᐅᖄᓚᐅᑏᓐᓇᒃᑯᑦ ᑲᑎᒪᖃᑕᐅᔪᓐᓇᕈᕕᑦ, ᐅᖃᐅᑎᓂᐊᖅᐸᐃᑦ ᐸᑐᕆᓴ ᖃᕆᑕᐅᔭᒃᑯᑦ 
ᑎᑎᖃᖅᑖᕐᕕᒃᑯᑦ ᐅᕙᓂ ᑐᕌᕈᒻᒧᑦ PPearson@nwmb.com (ᖃᐅᔨᓂᐊᖅᐸᐃᑦ 
ᐅᖄᓚᐅᑎᒃᑰᖓᓂᐊᕈᕕᑦ, ᓂᕈᐊᕈᓐᓇᔾᔮᖏᑦᑐᓂᒃ ᐅᖃᐅᓯᕐᒥᒃ ᐊᑐᖅᑕᐅᖔᖁᔭᕐᓂᒃ).  

 
ᖁᔭᓐᓇᒦᒃ ᓯᕗᓂᐊᒍᑦ ᑐᑭᓯᐅᒪᑦᑎᐊᕐᓂᕐᓄᑦ ᑕᒪᒃᑯᓂᖓ.  

 
 
ᑎᑎᕋᖅᑐᖅ, 
 
 
ᔩᓴᓐ ᐊᕿᐊᕈᖅ 
ᐃᖃᓇᐃᔭᖅᑎᓖᒪᓂ ᐊᐅᓚᑦᑎᔨᖓᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑎ ᑲᑎᒪᔨᖏᑦ 

